
HPC(D) in inhriettirna an siem
CCPUR:  Assembly 
Election hung um ding le 
inzawmin HPC(D) Opera-
tional Area huom sungah 
election Campaign-na leia 
mimal le pawl (party) in-
sukbuoi lo dingin HPC(D) 
chun inhreittirna an siem. 
Hi inhriettirna pawisa 

lova bawsie an lo um a, 
an chungah iemani thil a 
lo tlung a ni khawma an ni 
mawphurna ning a tih tiin  
J.L. Hmar, Town Com-
mander, HPC (D) Gen-
eral Headquarters, Sinlung 
chun zanikhan  Public In-
formation a siem.

Army Recruitement Rally  la   \hul
imPHAL:  March 5 -17, 
2017 inkar sunga  Bhagat 
Stadium, Rangapahar (Di-
mapur) hmuna  Army Re-
cruitment  Rally nei dinga 
ti chu Press Information 
Bureau (Defence Wing), 
Govt. of India in a hung 
inhriettir       dungzuiin  la 

\hul/kansel phawt a nih tiin  
February 23, 2017 nia PIB 
Defence, Imphal  thusuok 
chun a hril. Army  Recruit-
ment Rally nei hun  ding hi 
a thara ruot le puong nawk 
vat ni dingin PIB Defence, 
Imphal thusuok chun a hril 
bawk.

ZUF  han NSCN (IM) an lambun
imPHAL:  Zanikhan Captain Gaichamdin inrawina hnu-
oia ZUF pawlin Nungba Police Station huop sunga Goi-
jang area-ah  NSCN(IM) cadres, a ruolpa thisa ruong za-
wn-a Tamenglong tieng pana fe mek hai chu an lo lambun 
a, NSCN(IM) cadre 2 an  hliem nia hril a nih.

manmasi Digest 

CCPUR:  Manmasi Di-
gest February-March, 2017 
chu  tiem thei dingin a suok 
nawk tah.  Manipur MLA 
Election hung um dinga  
Tipaimukh A/C a candi-
dates 5 hai interview-na,  
Thanlon A/C a candidate 
pahni hai interview-na le 
thu dang dang tiem nuom 
um tak tak tiem ding a um. 
CCPur khawpui sunga  le-
khabu zawrna dawr le  
Agent dang dang hai kuoma 
inchawk thei ning a tih.

Telephone Lok Adalat nei ding \hul
CCPUR:  February 25, 
2017 nia  hmun  5-  Cheirap  
Court Complex, Thoubal 
Court Complex, Bishnupur 
Court Complex, Chura-
chandpur Court Complex 
le Kangpokpi Court Com-
plex haia  BSNL Custom-

ers hai ta dinga Telephone 
Lok Adalat nei dinga ti chu   
remchangnawna a um leiin  
la \hul phawt a nih tiin  R.K. 
Memcha Devi, Member 
Secretary, Manipur State 
Legal Services Authority 
chun inhriettirna a siem.

Press/media briefing
CCPUR: Feb. 25, 2017, 
10AM hin  District Elec-
tion Officer (DEO)/DC, 
CCPur hmalaknain BRGF 
Hall, DC Office, Tuibong-
ah 11th Manipur Legisla-
tive Assembly Election 
hung um ding le inzawmin 
“Press/Media Briefing”  um 
a tih. Hi huna hin Editors/
representatives hai \hang 
seng dingin DEO/DC, CC-
Pur chun an hriettir.

Phungzathang Tonsing 
in Public campaign

CCPUR: Feb. 24, 2017, 
1:00PM hin    Election hung 
um dinga CCPur A/C -a NPP 
candidate Phungzathang 
Tonsing in  P.T. Sports Com-
plex-ah  Public Campaign 
nei a tih. Hi huna hin Conrad 
K. Sangma, MP le  President, 
NPP bakah  Songlianlal hai 
khawma uopin thuhrilna hun 
hmang an tih.

HSA CCPur JHQ Conference
CCPUR: Hmar Students’ 
Association (HSA), CC-
Pur JHQ chun February 
25, 2017, 10:30AM  hin  
Life Cafe, Blue Room, 
Rengkai Road, CCPur-ah 
Annual Conference 2017 
hmang an tih. Pastor David 
Ralsun, Director, Bethel 
World Mission in     hun 
hawng \awng\aina nei a 
ta,  Pu Gospel Hrangchal, 

President, i/C in keynote 
address hril a ta,  Pu Jef-
frey L. Joute, Gen. Secre-
tary, HSA, CCPur JHQ le  
Nk. Varthienghlim, Fin. 
Secy. han Secretary report 
le Finance report bakah 
Unit hran hrana inthawk 
report ngaithlak ning a ta, 
Business Session hunah  
Agenda tum tum lut hai  
hriltlangna um bawk a tih.

Pi Thang\hatling in pawi a ti thu a hril
CCPUR: 11th Manipur As-
sembly Election hung um 
ding le inzawma  Hmarram 
Kohran Inzawmkhawm 
(HKI) General Body  Meet-
ing Parbung khuo-a nei 
huna  Tipaimukh A/C a 
candidate hai po po ta din-
ga common platform an      
siem huna a \hang hman ta 
nawna thuah  Independent 
Candidate Pi Thang\hatling 
Sinate chun pawi a ti thu  a 
hril a.  Programme hmang 

dinga ti ni  Feb. 22, 2017 a 
ni a, sienkhawm Feb. 21, 
2017 nia sawn hnai thut a 
ni leiin  Tipaimukh le Par-
bung inkar chau khawm  
Chanchin inhrietpaw vat 
vat thei a ninaw bakah 
lampui le   communica-
tion tieng a \hat tawknaw 
leia HKI programme siema 
khan \hang hman talo a ni 
thu  le pawi a ti hle thu ei 
chanchinbu palai kuoma a 
hril.

PM hung inzin boycott-nain total shutdown
imPHAL: Feb. 25, 2017 
a PM Narendra Modi 
Imphal hung inzin ding hi 
CorCom chun an boycott 
tum thu an puonglang. PM 
hung inzin ding boycott-
nain  Feb. 25, 2017 zing 
dar 6 a inthawk  PM in 
Manipur a suoksan hma-

po   total bandh an thaw 
ding thu  CorCom chun 
an puong. Development  
hmingchawiin   India ram 
\huoitu han Manipur mihai 
an  vai rui a, an thiltum chu 
manipur mihai sirde a nih 
tiin CorCom chun thusuok 
an siem.

Final Naga Accord ziek  hmain manipur mihai rawn ning an tih: Kiren  Rijiju
NEW DELHi: Naga  is-
sue chungchangah mani-
pur mihai rawn lovin thu 
tawpna (final decision) 
siem  ninaw ni a; final 
Naga Accord ziek hma 
ngeiin Manipur mihai 
rawn ning an tih tiin  zani-
ta Union Minister of State 
for  Home Kiren Rijiju in 
New Delhi hmuna report-
er-hai  hai an hmupui huna 
a hril.
 India sawrkar  le 
NSCN(IM) chun August 
3, 2015 khan “Framework 
Agreement” an ziek a, 
hi agreement a hin Thui-
galeng Muivah, General 

Secretary, NsCN(IM) le 
R.N. Ravi,  Chairman, 
Joint Intelligence Com-
mittee (JIC) han suoi an 
thaw a nih. Hi Agreement 
ziek huna  hin  PM Naren-
dra Modi le  Union Home 
Minister Rajnath Singh 
hai khawm an \hang.
 Framework Agree-
ment  hi zo fel (final) a 
la ni naw a, final thtaw 
dinga buoipui  zing a la 
nih. Final a la ninaw leia 
Framework Agreement hi  
mipui hrieta la puonglang 
lo a nih.  Final agreement  
ah  framework agreement 
hi a part pakhtin  a \hang 

ding a nih. Final Agree-
ment a la ninaw lei taka  
Framework Agreement hi 
mipui hrieta puonglang la 
remchang lo a nih tiin za-
nikhan R.N. Ravi, Chair-
man, JIC khawma ANI in 

interview a neinaah a hril. 
Final Agreement siemna 
ding hin deadline siem 
a ninaw a, an hmatienga 
siem tum a nih tiin R.N. 
Ravi hin a hril bawk.
 Union Home Minister 

Rajnath Singh  Imphal-
a a hung inzin \um khan 
Framework Agreement-
ah      Manipur     thu a 
\hangsa naw a, Manipur 
hming hrim hrim khawm 
zieklang a ni nawh tiin  a 
hril a. Amiruokchu, Ra-
jnath thu hril hin Mani-
pur mihai lungril an hmin 
hnenaw a, AMSU hmal-
aknain  Govenor chengna 
In an va \hawng a, sawrkar 
thlungpui chu  Framework 
Agreement  chungchangah 
White Paper  phawrlang 
dinga  sawrkar thlung-
pui ngen dingin Manipur 
Governor an va phut a nih.

 Sawrkar  thlungpuiin 
White Paper a phawrlang 
hmakhat an hmalakna an 
la sunzawm pei ding niin 
Manjit Sarangthem, Sec-
retary General, AMSU 
chun a hril. Zanikhan hi 
thil ngenna le inzawm hin 
Manipur University Stu-
dents Union khawma nuo-
rna an nei.
 Hiengang nawrna a um 
lei le Manipur Assembly 
Election  hung um ding 
le inzawma Framework 
Agreement  chungchanga 
Kiren  Rijiju le R.N. Ravi 
hai hin  hril an hung nei 
nawk niin an lang.

Postal ballot vote 64 a tla tah

CCPUR: 11th Manipur  
Legislative Assembly Elec-
tion hung um ding le inza-
wma Polling Personnel  le 
Service Voters hai ta dingin 
Churachandpur  Govt. Col-
lege, CCPur-ah training nei 
mek a ni a, training huna 
hin Postal ballot hmanga 
vote thlakna nei nghal pei 
a ni a, Feb. 27, 2017 chen  
sunzawm ning a tih.
 Report ei dawng chenah  
Churachandpur-ah Postal 
ballot a tla rawn tak a, hi thu 
ei sut chena report ei dawng 
danin   CCPur  ah Postal 
ballot 28 a tla taa, a dawttu 
chu Saikawt niin hi thu sut 
chena postal ballot 18 a 
tla.  Tipaimukh a chun zani 
3:00PM chen khan postal 
ballot a vote thlak an la um 
naw a,  Thanlon ah vote 4,  
Singngat-ah vote 3 le Hen-
glep-ah   votes 11 a tla. A 
renga Postal ballot hmanga 
vote tla ta chu 64 a nih.

 Zani 10:00AM a in-
thawk khan CCPur Govt. 
College-a   Polling Person-
nel hai kuomah  Election 
huna Web casting thaw dan 
ding training pek an nih. 
Training hi  election ding le 
inzawma Polling personnel 
hai ta dinga  second le final 
round a ni ta a, zanikhan 
Group A le B han training 
an nei a, vawisun hin Group 
C le D han training sunza-
wm an ta, Feb. 25, 2017 in 
Group D le Group E bakah 
Feb. 27, 2017 in  Group E 
le F han final round training 
nei an tih.
 Training huna hin Mas-
ter trainer 16 han training 
an pek a,  group tum tuma 
in\hein  an sin  thaw ding 
izirin training pek  an ni a, 
Polling Booth sung umdan, 
vote thlak huna  Live Web-
casting thaw dan ding hai le 
a \ul dang dang hai inchuk-
tir an nih.

PRJA in donation 
Rs. 20 lakh

imPHAL: Irom Chanu 
Sharmila in an din Peoples’ 
Resurgence and Justice Al-
liance (PRJA) chun mi hran 
hran haia inthawk \hang-
puina (donation) Rs. 20 
lakh an hmu tling ta nia hril 
a nih. Donation pehai lai hin 
Delhi CM Arvind kejriwal 
a thangsa. Arvind kejriwal 
chun Rs. 50,000 a peka hril 
a nih. Chun, Punjab a APP 
MP pakhatin a thla khat 
hlaw a peka hril a ni bawk.

Police 1 \hangsa in mi 2 an hliem

imPHAL: Zani zing 
dar 11:00 AM vel khan 
Wangjing Tentha Assem-
bly constituency sunga 
Wangjing SK Leikai hmu-
na MLA Paonam Brojen le 
a thlawptuhai Intinah luta 
vote an campaign lai chu 
CPI candidate thlawptu ni 
dinga ringhla han lungin an 
lo deng a, Police      pakhat 
\hangin mi 2 an hliem.
 Paonam Brojen thlaw-
ptuhai khawminlungin an 
lo denglet veh a, lunga in-

dengtuona hi hun iemani 
chen a tlung a, SDPO, 
Sangkerdev le OC Tejbir 
le an rawihai chu buoina 
suokna hmuna hin an va 
fe a, hma nasataka an lak 
hnungin buoina suok hi 
an thunun thei hram a nih. 
Civil mi hliem hi congress 
worker Nganjom Sanres 
(27) of Wangjing Hodamba 
Leikai a ni a, District hos-
pital, Thoubal panpui a nih. 
Police constable hliem hi 
Sushil of Khangabok a nih.

Seats 60 inchu dingin candidates 266;   nuhmei 10 an um
imPHAL:  March 4 le 8, 
2017 haia  Phase pahnia 
11th Manipur Legislative 
Assembly  Election hung 
um dinga hin   an rengin 
candidates 266 an um a, hi 
laia 168 hai chu  seats 38 
haia first phase election a 
ding an ni a,  second phases 
seats 22  inchu dinga can-
didate umzat chu  98 an ni 
a,  nuhmei candidates 10 an 
um. 
  First phase a dingin 
recognised National Politi-
cal parties (A)-  INC in can-

idates 37;  BJP in 38;  CPI 
in  4, CPI(M) in 2, AITC in 
10, NCP in 6; (B) Recog-
nised state political parties-  
NPF in 4;  (C) Registered 
Un-recognised parties NPP 
in 13, MPP in 4, MNDF 11, 
LJP  in 12; PRJA in 1, NEI-
DP in 8; AIFB in 1; AIDF 
in 1, RPI(A) in pakhat  le 
Independent  canidates 14 
an um.
 Second phase a dingin 
(A)  INC in 22, BJP in 22; 
CPI in 2; AITC 6;  NCP 1;  
(B)  PDA in 1; NPF in 11; 

(C) NPP 7; MPP 1; MNDF 
4;  LJP in 5, PRJA 2; NEI-
DP 5 le Independent candi-
dates 9 an um.
  Hi dungzui hin  INC 
chun seats 60 inchu din-
gin candidates 59; BJP in 
60;  CPI in 6; CPI(M) in 2; 
AITC in 16; BSP-0; NCP7;   
PDA 1; NPF 15;  NPP 20; 
MPP 5; MNDF 15; JD(U)-
0; LJP 17; AAP-0; PRJA 3; 
NEIDP 13;  AIFB 1; AIDF 
1; RPI(A) 2 an um a, Inde-
pendent candidates 23 an 
um a nih. 

HWA in Hmar Customary  Law thuah Seminar
CCPUR:  Hmar Women 
Association  (HWA) Gen-
eral Headquarters inrawi-
nain  February 23, 2017 
khan  RWUS Conference 
Hall,  CCPur-ah  “Seminar 
on Hmar Customary Law 
(Nuhmei chungchang bik) 
nei a nih. Hi huna hin  HWA 
GHQ Executive Members 
hai bakah Unit tina HWA 
members \hahnemtawk tak 
an fekhawma,  Ms Mar-
garet Tryte, Advocate  re-
source person in a \hang. 

Rêngkai-a  Public meeting nei tum \hul

CCPUR: Manipur 11th 
state assembly election ding 
le inzawmin Churachandpur 
A/C-a AIDP candidate Mr 
Thangkhansuan Khuptong 
le a rawihai chun Feb.22 
zan khan Rengkai ah house-
to-house campaign thawin, 
open-air ah public meeting 
neia vote campaign thaw an 
tuma chu remchangnawna 
\henkhat leiin \hul a nih a, 
buoina lien lem pumpel a 

nih ti thu ei lo dawng.
 Chanchin hriet dân 
chun, Rêngkai village au-
thority-in tuta \um election 
chu tu party (candidate) 
khawm khaw sungah public 
meeting (community hall or 
khawlai ah) nei ni naw sien, 
a nuom taphawtin house-to-
house campaign ruok chu 
free takin nei raw hai se tiin 
an lo rel ta  a. Chu dung-
zui chun hi open-air vote 

campaign khawm hi thaw 
da’l dingin an hril a. Sup-
porter \henkhat lungsenin 
lal (chief) kuomah an com-
plaint a, inselna a tlunga 
chu police an hunga buoina 
lien lem suok ding pumpel a 
nih.
 Khawtlang \huoituhai 
hril dan chun tukhawm dit-
sak bik an nei nawh a, can-
didate danghai khawmin 
an ngena chu an lo phalpêk 
tanaw leiin an thaw naw el 
niin an hril. Hi public meet-
ing neina dinga hin formal 
taka hnina a hmain ieng-
khawm an lo hmu naw thu 
an hril bawk. AIDP khaw-
min District magistrate 
phalna an neia chu thubuoi 
a um ta  leiin le election 
code of conduct bawsiet 
inlauin campaign chu \hul 
el a nih, tiin ei thudawngna 
chun a hril.

NSCN (im) 1 a thi a, civil mi 1 a hliem
imPHAL: Zani zing 
dar 3:00 AM vel khan 
Khoupum police Station 
huop sunga Khoupum 
Chingthak an ti hmuna 
5/2 Gorkha Regiment le 
NSCN (IM) pawl nasata-
kin an inkaptuo a, NSCN 
(IM) cadre pakhat a thi a, 

civil mi 1 a hliem nia hril 
a nih.
 Hril dan danga chun, 
5/2 Gorkha Regiment 
personnel pakhat a thi a, 
civil mi Anjingna Rong-
met (50), W/o Hijengrei 
Rongmei hai an thi niin ei 
thu dawngna chun a hril.

Security sukkhau 
zuol a nih 

imPHAL: Prime Minister 
Narendra Modi hung inzin 
ding leiin Imphal le a se vel 
haiah Security sukkhau zuol 
a nih. PM Modi chu Febru-
ary 25, 2017 in Imphal-ah 
hung inzin a ta, Langjing 
Achouba, Imphal West 
District-ah public meeting 
um a ta, hi huna hin thu a 
hril ding a nih.
 PM hung inzin ding leia 
venghimna sin thaw dingin 
members 45 umna Special 
Protection Group (SPG) 
team chu February 22, 2017 
khan Imphal an hung tlung 
ta a, bullet proof motor 4 an 
hung phur sa. SPG team hi 
Indian Air Force vuongna a 
hung phur an nih.

 Chun, hi huna hin Hmar 
Hnam Dan bu-a nuhmei 
hai chungchang  bik zieka 

um hai siem\hat \ul tam 
tak um hai  HWA mem-
bers fekhawm hai chun an 

hriltlang a.       Hi thua hin  
siem\hat \ul hai bawzui pei 
dingin thutlukna an siem.

SSWWU in inruithei phurlut dangna sin an thaw
CCPUR: Sangaikot Sub-
Division  Women Wel-
fare Unin (SSWWU) chun  
Election zalen le thienghlim 
taka nei a ni theina dinga an 
hmalakna le inzawmin an 
Sub-Division sungah in-
ruithei phurlut ding dangna 
sin khau takin an thaw mek.  
SSWWU chun, election 
thienghlim le fel taka nei a 
ni theina dingin  Candidate 
hai chu puotienga inthawk 
volunteer \huoilut thei lo 
dingin an khap  bakah San-
gaikot area mipui le lal hai 

hrietpuina le     remtipuina 
\hang lovin campaign thaw 
lo  dingin an inhriettir bawk 
a nih. 
 Sangngaikot Sub-Divi-

sion hi 60-Singngat (ST) 
A/C huomsunga um a ni a, 
an hmalakna hi election zo 
hma po an fepui ding thu an 
hril.

David Bowie in  BRIT Award 
pahni a lak-P4

Governor  le a naunu moirang-ah

imPHAL:   Manipur 
Governor  Dr Najma A. 
Heptulla,  naunu, USA a 
um  Dr Rubina Heptulla 
le a tunu Nadia Naeem hai 
chu Moirang-ah an  van 
zin a, Loktak  Floating 
Elementary School an va 
sir a, Dr Rubina Heptulla 
chun hi School \hang-
puina dingin  Rs. 15,000 a 

pek bakah Student-hai chu 
a thlawnin School bags, 
pen, pencil, Notebook, 
lekhabu le thil dang dang 
a pek tawl. Governor le a 
naunu hi Bishnupur DC 
M. Harekrishna, Secre-
tary to Governor Th. Chit-
taranjan le Programme 
officers,  SSA han an va 
tawiawm.

VAWISUN THUPUI
Keini chu Krista leiin mi invet kan nih, nangni 

ruok chu Krista chun mivar in ni lem a nih; keini 
chu kan hrat naw a, nangni ruok chu in hrat a nih, 
nangni chu mi inpakin in um a, keini ruok chu mi 

hmusitin kan um a nih.
- 1 Korinth 4:10

Election Campaign 
boruok a lum \an

Hun le nihai a fe liem pei a. Inthlang hun ding ei hnai 
deu deu a, inthlangna ding le inzawma riva khawm a 
tamin, election boruok a lum \an. Manipur phairam biel 
ang thoin Manipur tlangram biel haia khawm candidate 
hran hran worker-hai inkarah insel le inhalna a bo bik 
nawh. Election thawk khatnaa Candidate-hai ta ding 
lem chun  vote zawng theina hun ni 7 chau a um ta a, 
\hang a  na \an ta hle.  Candidate hran hran  worker-
hai lai hin insel inhalna chau ni lovin insuol le  tharum 
insuona hung um thei a ni leiin zan huna bek Police 
patrolling hi hrat lema thaw nisienla thil\ha a hung ni 
ngei ring a um. Inrui neia vote campaign hi a \hanaw 
hle a. Candidate hran hran han an vote zawngtuhai hi 
inruithei lakah  fihlim dingin  hril hai sienla nuom a um. 
Inrui puma vote zawng chu vote hmuna nekin vote hmu 
nawna a hung  ni lem ding a nih.
 Inthlang boruoka um ei ni  leiin tulai tak hin chu thu 
dang anleng naw a, ei fena tieng tieng election thu naw 
chu hril rik a ni nawh. Ei  Bible a khawm thil iengkimin 
hun bik an nei a lo ti angin election hun lai a ni leiin 
election thu  ruok hrila a um hi a mak naw a, hril a hlaw 
ding hrim a nih. March 4 le 8 haiah vote thlak ei ta, vote 
tla hai March 11, 2017 ah tiem hung ning a ta, sawrkar 
siem thei dinga thlangtling han sawrkar thar hung siem 
an ta, chu zo tieng chu election thu hi hril zawm ni ta 
lovin a hung re el ding a nih.
 Election boruok hin mi \henkhat chu an lungril a 
sukvet hne hle hlak. Hi lei hin election   hun  laia  an 
mi \an thlawp nawhai chu an theida a, hmelma ang hie-
lin an en hlak. Hi thil hi a tlung hlak leiin election hi 
invetchil  lo ding a nih.  Inthlang rama um ei ni leiin 
election thu chu invawi ve a, mani vote hlu tak chu ei 
mi dit tak kuomah ei pek ding a nih. Thil hrim hrim hi a 
taluo a um vawng a, a taluo a ni pha leh thil\ha khawm 
thil\ha lovin an chang hlak. Khawvela la um, ngaidan le 
dit dan inkal thei a nih. Election  huna ei mi dit  an ang 
naw lei ela intheida ding ei ni nawh.
 Political  party hran hran  han an candidate ding hai 
an hung sukfel a, Independent Candidate-hai \hangsaa 
candidate tinin  nomination paper an hung file a, enfel 
a ni zo hnung le inhnukdawk nuomhai ta dinga inh-
nukdawk theina hun  a hung tawp a, candidate indik 
tak dinghai a hung fel zo chara inthawk vote campaign 
boruok hi a hung lum hlut hlut nghal a nih. Party le 
candidate-hai chau  ni lovin mipui tiengpang khawmin 
hril ding ei  hau hle. |henkhat lem chun ei hril ding bak 
le ei hril lo ding chen chen ei hril leiin mihai theida ei 
ni pha hlak. A chang lem chun khawtlang hmingsietna 
le khawtlang ta dinga harsatna an tlun hlak. Hnam thila 
thil lak hi ei ching hle  leiin \awngbau hi fimkhur hle 
ding a nih.
 Manipur mipui ta dinga sawrkar  siemna rama 
cheng ei ni mieu leiin mipui pawimawna a hung inlang 
a, candidates le an worker-hai  chun mipui vote hmu 
tam lem beiseiin an mi hung baw buoi sup sup el a nih. 
Hi huna hin ei lungril ngaituona ei hmang thiem  a \ul 
hle a nih. Ei ram le ei hnam \huoitu dingin tu am \hang 
a ta ti ngaituona tiengpangah lungril  ei seng tam a \ul 
a nih. Tuta ei ngirhmuna ei lawm naw chun, ei lawmna 
ding ngirhmuna mi sie theitu ding ei ngaituo hun lai a 
nih. Betsaida dil an fawn hlak ang khan, mipuihai  ta 
dinga an damna ding dil an fawn hun lai a nih ti hi hriet 
a pawimaw em em el a nih.
 Election Campaign vanglai tak a ni a. Political party 
tum tum han election manifesto \ha tak tak an puon-
glang ur ur a, a thu chu a \ha thei hle. A takram suk-
puitling  theitu  ding chu tuhai  him ning an ta? Ngaituo 
chet chet \ha hleng a tih. Ei lo hrawn liemta sawrkar 
po po kha a siemtu le a thlanglaltu  chu mipuihai tho ei 
nih. Tuta \uma election a khawm hin sawrkar thar siem 
theitu ding thlangtu ding chu mipui tho ei nih. Tuhai 
hril lei amani ni lova, tuhai him sawrkar \ha siem theitu 
ding ning an ta, ti hi ei ngaituo a, ei sui ve hi a \ul a 
nih. Election boruok le sum inleng vel thil hai mei meia  
inbuol ding ei ni nawh.

ALL INDIA RADIO: CHURACHANDPUR PROGRAMME
Date:  February  24, 2017 (Friday)

TRANSmiSSiON- FM-101.4 Megahertz

Hours Studio/ Programme CD/No

5.23pm CR/P Signature

5.25pm CR/P
Vande Mataram, Time Reading, Opening An-
nouncement& Mangal Dhwani

5.30pm P

PAITE Prog. Sig. Tune & Announcement                          
                        Announcer:Ngaizemhoih
1) Ningngaihlian (dev)
2) This Week in Churachandpur

CD-1496

6.00pm P

HMAR Prog., sig. Tune & Announcement
                      Announcer: Olivia F. Tusing
1) Ruthi Lalchelzing (dev)
2) This Week in Churachandpur

CD-1180

6.30pm P

THADOU Prog., sig. Tune & Announcement
                     Announcer:Nehkholet Haokip
1) Henkholal Kipgen (dev)
2) This Week in Churachandpur

CD-1683

7:00pm P

FARM & HOME:  Hmar
1) Zoramthang (mod)
2) James Buongpui (mod)
3) Talk: “Will power is the key to success” by 
Merina L. Joute

CD-250
CD-250
CD-1747

PHERZAWL DiSTRiCT
- Daniel Lalsanhim
Lientlangpui, Lungthulien

Aw Pherzawl District I chin tak naw tawp,
 I sunga inthawk awptu a hung suok ding a ni sia.

  I mi Hmar nau zalenghai vengtu ding chu.

Hmun tin ram tin a cheng Hmar nau zalenghai lungril thawng dawt le maktia meng-ar-inta 
khawp hielin December 8, 2016 zana Manipur Sawrkar thusuok N0. 16/12/2016-R chun 
District pakuo (9) hai baka Revenue District pasarih (7) zet a hung siem belsa chu a tuk 
December 9, 2016 chun internet khawvel el chau nilo Tuolsung chanchinbu-hai chun mimir 
hrietthei dingin an hung thailang kuou bawk a. Ka lawm taluo chun umdan le lawmdan 
thiem intak ka ti hiel a. Ka lawmna chun chinlem a nei si nawh. Kei tleirawl te el hin ieng 
maruo thaw thei naw langkhawm naupangte ka ni laia inthawk a hnam kan vawina chun 
Hmar hnam hmangaituhai an lu-a kelsam\o tahai an hnung chu zuisui tulin ka hriet a. Ka 
thei ang angin ram le hnam tading chun kal ka lo pen tah hlak hrim bawk. District thar 
puonga um chun phurna a mi pek thar lei chun Official taka Pherzawl District hawngna 
hunser le a Pherzawl District le inzawma hnam thil huop hun siem hrim hrim chu pumpel 
le pehel lo a ka pum bek tuok ve \al ka tum pei bawk.
 Chun hieng hi a hung ni tah. Manipur-ah tlangmi a \hen a zar sim-le-hmar a mi lungawilo 
zeta an inhmur lai chun Manipur Sawrkar-in thusuok a siem a inthawk a ni nga na char 
December 14, 2016-ah Pherzawl District hawngna ding hun induong lawka um a chun 
ka lu vawm tuok ve ding chun ruol le pai then khat le Zawlkhawpui boruok inthieng tak 
hip ding chun singkhuol ka changna Rengkhawpui, CCPur-ah inthawk Pherzawl District 
panin NH-150 a chun kan intet suk bak bak a. Pherzawl District hawngna hunser a \hang 
ka phur el khela Pu. L Keivom-in (Editor) hnesaw taka a remkhawm Pherzawl High School 
Golden Jubilee(1951-2000) Souvenir chu kan lekhabu siena kilkara chun hlui tawp deu 
hlek,a phek kim lo nenga Pherzawl chanchin Lungthulien PMS H/S ah ka kai lai, vel tam 
inhnik tak a ka lo tiem hlakhai kha a tak ngeia zu belchieng kha ka nuom bawk a. Lampui 
intluon chun Pherzawl District chun ngaituona ramtin ramtang a mi’n neitir pha bawk a. 
S.Kotlian kan tlung chun chawl hadam malamin thingpui kan la dawn a. Hotel enkawltu 
nupuinu chun insu \utin Sinlung \awngin a mi biek a. District thar chun an ni chu a 
nghawng  bek naw nisien a hawi. An hotel hming khawm chu Hmar Biel Hotel tia thleng 
a nuom thu nupuinu chun a min zawt khum a. Kei chun nakie mi nak khel zawng ni pal 
a ta Hmar Biel niloin Sinlung ti ni lem sien a tha lem awm ie ka ti pek a. Anleh, Sinlung 
ti hi iem a umzie/kawk Hmar-hai hin hlaa ni le in sam na lawm si tiin a min dawn a.Kei 
chun Sinlung hi ei pi-le-puhai hmakhawsanga tuipui sen an hung kan hnunga China-ah 
an lo khawsakna hmun pakhat nia ngairuot a nih. Chuleia vawisun ni chena \hangtharhai 
lungrila riek zing chu a nih tiin MIL le ei hla \henkhat sirsan pum chun a hrietthiem thei 
tawk ding tiin ka hang hrilfie pek a. A lu chu a suk nghut nghut a, ban phara khekin Hallelui 
kher naw sienkhawm Sinlung ti hi Hmar-hai a mi papek reng reng tho ni’n ka hriet. Hotel 
hming ding chun SINLUNG ti’n thu kan pawtchat lem a. Thingpui kan dawn zo chun kan 
tumram Zawlkhawpui pan bawk chun kan intet suk sunzawm nawk bak bak a. 
 Darkar tamfet kan tlan hnung chun Kailam tlang chuong kaiin turnipui khawmin 
kawlbul a lo hnai uor ta a. Kailam hnuoi boruok khawmin Lal pieng champha hung tlung 
el ding tung chun nipui laia a mizie chu a lo thlakdanglam ve na-par le kutparhmar chun 
a hriet hlawk a. Muol zatam a mi tet ta hnung chun kawng le zang,mawngbieng le ke-hai 
khawm nuom thu nilo a insu zawk zawk an ni leiin imu khawm an hung ko suok tan ta 
bawk. Intetna hmun ngaia intet ni chuong nghal lo me chu Thanlon, Pherzawl District chu 
a mi tet tlung ve der el. A mi tet nasa deu bawk lei am a ni ding zingkar ka bufak khawm 
a tet de’n vawng tah lei, ka phing an thawt ta bak a ka tam zuol deu niin ka’n hriet. Unau 
Simte-haiin ropui an relna Thanlon, Pherzawl District a chun Hmar thlai suongsa ngei a 
inthun khawp ding chun kan inbuotsai a. Mani \awng nu \awng ngei a hohlimpui ding 
unauhai an lo um chu thlasik dei laia mei lum awp ang elin chang a par sawt bawk. Bu kan 
fak ding an buotsai kar chun HSA Thanlon Unit Signboard intarna in a ngei chun boruok 
thlithlai malamin ka lo leng lut a. Pherzawl District chu lungruolna Zion a ni naw ti chu 
naa hriet thei a nih. Arbawm hran a inlawi hlak arbawm pakhat a ei khum chun an inchuk 
khek hlak hrim an nawm. A hrat lem an um phat ruok chu a hrat lem lem khuong ben 
dan chun an lam el hlak. Arbawm sunga dingchang ding chun Rulling Party MLA nei a 
va tul ngei de.HSA Thanlon Unit \huoitu pakhat le chun induthaw takin tlanbahrikin kan 
hohlim bam a. HSA Thanlon Unit chu diptu tamtak kara hling le buor kara zung keia ngir 
ve \awk \awk hi a lo ni a. Nat le sak an tuok chang a hmingin Sinlung \awng hmang in 25 
vel an um a chuonghai chun sum le puon a an in\hangpui tuo el hlak thu a mi hril a.MLA 
kutrawlna chi ni’n ka hriet. December 13th 2016 zan chun ei member Lulum Cancer a na 
thangpui dan lampui ngaituo a Unit President Lalneizuol khawm tawng hmang in angpui 
hai kan kuol a suok a lo ni zing.Bufak an lo inpei fel ta lei chun suoksan zai rel malam 
chun infuina am inpakna hienghin ka hang khar a; hnam dang \awng dang karlak a rethei 
le harsa em em a HSA Unit an lo tuding chu  kei ka mimal chun lawmum ka ti thu kan 
zawt khum mawl mawl a. HSA Unit danghai eng lo dinga a hranpa lieu-in HSA Gen.HQ 
chun sawmdawlna le thangpuina chu an va \ul ngei de aw… tiin bufakna hmun ding chu 
pan pumin ka Zan-\ha ta lem a.
 Hmar Hotel a ngei, Hmar nupui hmerawt le thlai suongsa fa dinga kut ka hang cham 
khawm chu an de’n pha sawt a. Pherzawl District hawngna huna thang ve ding Chalranghai 
khawm buoi chuk chun an lo hung tlung ve tawl a. Hme ngailo an lo nei nuol leiin thlaisuong 
an sukbuoithlak ang reng pek khawpel. Kei tlangram pa,sa-tin-rem le chu fak le dawn 
thil a inthlau takel kan nih.Singju fa hlak si ding chun hme ngai naw inzen an hau a. An 
vangduoi am ka ti ding an hme ngainaw hme kan ni lei,kei hlak chun savun phing a kawi 
thei naw ti changchawiin phinghmul inkhat phar chun zawngsa,saruol sa le zawngta rawt 
chu ka zuk tawl lut zung zung a. Ka ngaituoa ka hnukhrui kha NH-150 lampui lo nisien chu 
Hmar biel mipui CCPur-Bukpi lampui anga tha neizo lo,vadung nek a changkang met chau 
lampui neihai an inzin zat zata a tet hnang chau nilo inluok bawr bawr hai lungawinaw thu 
inzawtna ding MLA mumal tak neilohai hmur inbawk khawm lawmna le lungril damna 
puongdarna’n an hner chu kel hner chungtieng at-thlak angin an ha an lang zing ka ring 
hiel. Iema ni zat ka hnaw lut hnung chun phingtieng le inremna thulai tannin bu-thleng chu 
hi hmun ngeia hin iengtik am ka fak nawk ding ti khawm ngaituo set set lo chun lungawi 
tak pum chun ka tho san hram a. Bu kan fak khawp  fel zo vawng hnung chun inlirthei chu 

a hnara sunin insim phur phur pum chun kan tumram chu panin kan inthawk suok nawk 
ta a. A suonkuolin lam a hriet bawk bak a Pherzawl-Senvon-Hmarkhawpui lampui le a lo 
inthlau em bawk lei chun sawt rielloin Zoutung kan tlan khel nghal a. Ringlo takin Bukpi 
le Zoutung inkara chun ruol \henkhat kan intuokpui a. Pherzawl-a inthawk a hung kir an 
ni lei chun District hawngna hun le ni Dec.16, 2016 a dinga sawn a ni thu an hril a. Kan 
fe nasantak thul a ni ta si lei chun kan tumram Pherzawl District tlung siin a Pherzawl 
khuo chu tlung hman taloin manga hril nilo hmaibula hril a kan um lei chun kirzai kan rel 
lem tah.Kan kirna lampui Zoutung khuo kan tlung chun chanchin chienglem hriet tumin 
biekhlatna hmangna ding kan ngaituo a. Landline um sun hlak chu a lo infuk nawk naw 
bawk. Kan Mobile phone pai hai hlak chu Pu Vanlallien Pulamte bawkin hma a hung lak 
nawk  hmakhat a lung tum pai neka a zie um met chau ding a nisi nghal. Ar that dan le 
mengte vun inhlip dan chi khat bak a um nawh ti changchawiin Pherzawl District-a inthawk 
chun Ccpur tieng kan hung kir pei ta lem a.
 Ni le thla a liem pei a. December 16, 2016 nisa khawm chun ni dang ang bawk a 
thlangtieng kawla liem ding chun Saktieng kawl rawn a inthawk a lo suok nawk der 
tah. Remchang nawna leia Zawlkhawpui ka tuon ve thei tanaw chu pawi ti pum zingin 
iengtinam aw hun an hmang ding tia ngaituoin hun ka lo hmang liem ve a. Sienkhawm kei 
naupangte,ka ring naw dan ang tak chun hming\hat le lien inchu nuomna leiin Pherzawl 
District hmutu ni chu inchu-in khawlaidung le thingpui Hotel-ah papui tebawp titi na tak 
khawm a hung ni tah. Hausakna tamtak-hai nek chun hmingthatna hi hnawt lem ding a 
ni hrim a. Sienkhawm tu loa a ra ruok chu sik tum ding a ni nawh. Hril tam le tlangzarel 
a tul nawh. Pathien remruotna angin Pherzawl District chu Pathien le biel mipuihai zara 
MLA hlangkaia um Pu Dr.Chaltonlien Amo chu Sal\ha ram(Politics) tuon,District a chal 
a kap tu ngei a nih.Pherzawl District hi a puitling tak tak di’m..? Iem a hung ni pei ding? 
tihai chu thiktu tamtak hai tawngbau chu a nih. Pherzawl District a hung puitlingna ding 
le ieng a hung ang peina ding chun ral thlir el chu a hun ta nawh. Pherzawl District a pieng 
le inzawm a lungrilna hnam le a lawm tu hnam chu Ui-le-kel ang an hung nih. Hmar var 
an hnu ngai nawh. I ram le I hnam a dam khawsuok theina ding chun Tuidung Vaihai 
mawphurna a ni nawh. Pherzawl District hi I Laibungpa/Pahnam inangpui hma hung lakna 
a thang ve naw lei elin a hril hnawmtu ni naw la. H-M-A-R-ah hmin la, dawlzawr angin  
zawr lem rawh. Pherzawl District chu nang le kei ei mawphurna a innghat a nih. Vadung 
hran hran hai inphin khawm a dil mawitak an hung siem angin nang le kei khuo hran le 
veng hran hran hai \hang khawmna zarin ram(Disrtict) inhawi le mawitak siem/indin thei 
ngei ei tih. Tui luongna vadung seng seng:Sinlung tawng hmang seng seng tia hnam kalbi 
siem\hat a \ul. Hnam a damnaw chun Kohran khawm dam bik naw  nih. Hnam damna chu 
nang le keia innghat a nih.
 Pherzawl District khawm thla hni pumhlum tawk chau a upa, mihriem ang taksa put 
nisienla lem chu puon a tuom, tuol takngiel khawm la puok suok pui ngamlo khawp hiel a 
la nau tesen le neminno la ni ngei a ta. Naupang tlai le lawm let ding lem chun a la dawng 
em leia an siengna nu le pa’n inhukpui pumin enkawlna pe ngei an tih. Chu naupang 
hung in\hanglien ding hrilselna, fak le dawn le a mamaw thil tul iengkim hai chu nu le pa 
mawphurna a nih. Chuleiin, duot tak le hmangai tak a naupang hmakhuo ngaia enkawlna sin 
chu nu le pa thaw ding hrim a hung ni bawk. Chu ang bawk chun Pherzawl District khawm 
nang le keia chunga a enkawlna sin chu inghat a ni a. Iengtinam ei District hin District 
danghai nekin hmasawnin inthanglien pei thei a ta..? ti ngaituona hi a tak a ei ngirsuok 
pui a \ul tah. Pahnam Laibung Politics khela ei hnam sunga ei inse khek khek sung hnam 
danghaiin District HQ hmun ding an mi lo rem san el hmel. Mani \anghma ngaituona leia 
ei hnamin a tuor ding nek chun tuta I ngaituona I lungril put kha thlakdanglam la. Chu 
chun ei ram ei hnam hin parmawi rimtui hung insuo nawk ngei a tih. Tuta le \hang la hung 
thar pei dinga a thu ringawta inhmaa ei hnam ngirhmun, ei puithu zie, ei thilthawthei zie 
le hnam danghai mi chung-en ei ni a thua inzawt zawt khum nek chun umzie nei inthuk 
lem ngei a tih.
 I lungril a pahnam le 
 Laibung Politics kha
 Hmar hnam invawina
 Lungrilin thlak zai rel lem rawh
Nang le kei Inthlakdanglamna chau naw chun ei ram ei hnam hi intuoithar naw nih. Ni 
dang thang danga MLA Election-haia chun Tuivamit hraw-in I piengchampha rawm sawn 
hielin Uisa chartang le Chalrangnu siktui khawm hner invawt tapin I tlak pap pap khawm 
a lo ni thei. Tuta Manipur 11th MLA Election a hin chu MLA Election dang ang niloin ei 
kalchawi danhai ei thlakdanglam a \ul makmaw tah. Pu Chaltawn pawl, Pu Sanglur pawl, 
Pu Lal pawl tia hun ei khawral sungin hnam danghaiin ei hmaa muol za tam an mi tlan liem 
san zo. Mi hnam-hai angin Manipur MLA Seat 60-ah hin Seat ei burip ve nawh. Seat 60-
ah Seat khat chau nei phak ei nih. Chuleiin Tipaimukh biela inhnawk buma ri sukso sang 
rak hin kawngro a deng naw zie hi dilsut taka ngaituo a thang ei khaw a hun tah. Manipur 
phairuom Politics boruok inlumlet dan thlir pum zinga MLA ei hlangkai hi ei thaw ding 
makmaw chu a nih. MLA ei nei ve sun te hi Opposition a in\hung khawtlai mei mei ding 
chun siem naw hram ei tiu khai !  Nakie hin pakhat-te kut sinthaw fak fawm zawng tul, 
nau-le-te School Fee pek ngai bawk,mani Doctor a in-enkawl \ul bawk, Electric Pre-paid 
Balance bo tep tep inri tiet tiet zing laia sinthaw theilo a damnaw ang tawk lek MLA 
Opposition Bench a inthung ding thlangtling kak rawi ei ti inlau a um. Thlatau ni 4 nisa a 
tlak hma le hun an hnu hma hin Unau ditumtak inthlakdanglam a hun tah. Sawrkarna siem 
theitu ding Party chu ieng Party am ni ta’ng a ta dilsut tak le ngunthluk takin Hmar hnam 
hmakhuo ngaina leiin lo hang dawn ve la. Ieng Party khawm lo nisien, lungawi tak a zui 
chu a \ha tak. Leilak tawpin mi vangduoi a nghak. I lawnna ding I en zing chun leilak a 
chun tla naw tawp I tih. Ei rama inthlakdanglamna a um theina dingin I lungril ngaituona 
fim tak leh I kutchal chu tirin 11th MANIPUR MLA ELECTION chu lo hang hmasuon 
raw leh. Inthlakdanglamna hmu ngei I tih.
Tarik 17th Thlavul 2017 

Naupang 17  zet   zawr tua intumna leiin Adoption Centre   neitu man
KOLKATA:  West Ben-
gal-a  Bimala Sishu Griha 
Centre  neitu Chandana 
Chakraborty le a deputy  
Sonali Mondal hai chu  an 
naupang enkawl mi 17 zet 
el, Europe, United States 
le Asia rambung dang haia 
nupa nau nei theilo hai 

kuoma zawra  intumna leiin 
Police han an  man.
 Nikum June thlaa  Child 
Welfare  in thil indiklo a 
um nia complaint an peka 
inthawk suizui ta a ni a. 
Investigators hai chun,  
hi Home-a enkawl nau-
pang thla 6  mi le kum 14 

inkar  mi hai chu  a chun-
ga zieklang rambung haia 
nupa tuok nau nei thei lo 
hai kuomah  dollar 12,000 
le  dollar 23,000 inkarin an 
zawr niin an hril a, kum 2-3 
liemta sung  khan naupang 
17 zet  zawrin ramdanga an 
thawndawk  niin Police of-

ficer  pakhat chun a hril.  Hi 
thila inrawlna nei midang  
hai khawm la  man  pei an  
inbeisei thu a hril bawk. 
 Kum 2015 khan  French 
nupa tuokkhat hai chun  hi 
centre-a inthawk hin nau-
pang pakhat dollar 23,000 
in an inchawk niin  Police 

officer chun a hril.  Inrinni  
liemta zana  Charitable 
homes 3 hai an dapnaah  
Mr Chakraborty le a deputy 
hai hi an man a nih. 
 India rama hin naufahra 
30 million vel an uma hisap 
a ni a, sienkhawm  hieng na-
ufahra hai  ramdang mi han 

an nau dinga an lak (adopt) 
theina dingin dan  le dun a 
um a.  kum 2014 khan nau-
fahra 4,362 le  kum 2015 
khan naupang 3,677 chau 
dan ang  taka adoption thaw  
a nih tiin Central Adoption 
Resource Authority report 
chun a hril.

isu film Paite \awnga inlet tlangzar
CCPUR:  Campus Crusade for Christ hmalaknaa  Isu 
chanchin filma siem Paite \awnga inlet DVD “Jesus Chin-
Paite” ti chu  zani 11AM khan EBC Mini Auditorium, Dorcas 
Hall-ah   Rev. S. Vung Minthang, General Secretary, EBC in   
Pathien ropuina dingin tlangzarna a nei. Hi huna hin  Campus 
Crusade for Christ tienga  Manipur  Team leader  Samesor 
Singh khawm  \hangin thuhrilna hun a hmang. Campus Cru-
sade for Christ chun hi film hi  khawvel pumpuia \awng tum 
tum 3,000 in a siem ta a, India ramah \awng 122, North East 
ah  \awng 24, Manipur-a \awng dang dang 6 (Meitei, Thadou-
Kuki, Rongmei, Paomei, Tangkhul le Paite) in siem a ni tah.

CCPUR: 58-CCPur A/C a INC candidate  Haukhanthang 
chun zani 11AM khan Zogam Road, Vengnuam, New Lam-
ka-a a chengna inah  Flag hoisting program a buotsai a, hi 
huna hin Chawngbiak, President District Congress Com-
mittee in INC flag keipharna a nei a, Rev.  Ginkhanmung, 
Dist. Supdt. Lamka Division, MELC  in Haukhanthang ta 
dinga \awng\aipekna a nei.   Hi huna hin   District Congress 
President le midang dang han thuhrilna hun an hmang. 
 Haukhanthang chun, MLA  ngir a tumna a nuhmeiin a 
remti peknaw leia Pathien kuoma a ngir ding lampui    khar 
pek     dinga a \awng\ai lai  Congress ticket-a ngir thei dinga 
aumna thuah lawmum a ti thu le  ticket tlansantu Phungzathang 
chungah lawmthu a hril.   

Flag hoisting prog. Hmang
Gold Bonds 2016-17-Series IV suksuok ding
NEW DELHI: Sovereign Gold Bonds 2016-17-Series IV suksuok 
vat ani ta ding thu sawrkar thlungpuiin a puong lang. Finance 
ministry in thusuok a siemna a chun, bonds a dinga application 
chu Feb.27-March 3 inkara peklut ding ning a ta, March 17 hin 
peksuok ning a tih.
 Bonds chu Banks, Stock Holding Corporation of India Lim-
ited, Post office le recognised stock exchanges hai fethlenga zawr 
ning a ta, mimal, Hindu Undivided Families, Trusts, Universities 
le Charitable Institutions haiin la thei an tih. Investor hai chu nom-
inal value in kumtin fixed rate in 2.5% compensate ning an tih.

Vuongnain Thautui an hung thak
imPHAL:  Indian Air 
Force  vuongna chun 
zanikhan   Imphal-ah 
Thautui an hung thlak 
tlung nawk. Cargo Oil 

Tanker hi zani 10:30AM 
khan Tulihal Airport, 
Imphal a hungtlung niin 
ei thu dawngna chun a 
hril.

Bomb pakhat hmu a nih
imPHAL: Zani zingkar 
khan Langathel Moirang-
purel Leikai-ah China siem 
Hand Grenade  pakhat hmu 
a nih. Hand Grenade hi 

Khongjom Police le CID  
bomb Squad team in an 
va lak a, zani zing dar 8 
vel khan pawi tawk nawna 
ding hmuna an sukpuok.

AR han  Tmi kuomah  Solar Lamp  an pek

CCPUR:  Major Radha 
Krishan, Town Commander, 
25- Assam Rifles  inrawi-
nain zani 12:00Noon khan 
Assam Rifles chun Mal-
sawm Ability Research Cen-
tre (MARC), Pearsonmun 
an kan a, hi huna hin The 
Malsawm Initiative (TMI) 
kuomah  Portable  Solar 
Lamp  10 an pek.  Centre for 

Community Initiative chun  
Assam Rifles chungah law-
mthu an hril a, an lawmthu 
hrilinain CCI Year Planner/
Diary Book  pakhat le An-
nual Report 2015-16 copy 
khat  an pek. Major Krishan 
in School room hai  a fang-
kuol  zoin CCI Director  le 
staff hai leh thingpui dawnt-
langna an nei.

Azerbaizan President  in a nuhmei Vice President in a ruot
BAKU: Azerbaizan Pres-
ident  Ilham Aliyev chun  
a nuhmei Mehriban Ali-
yeva chu a ram thuneina 
insang tak dawttu  first 
Vice President dingin a 
ruot.  Ms Aliyeva (52) 
hi kum 2005 a inthawk a 
rama rorelna chel mektu 
Yene Azerbaijan  Party  
a MP ni lai mek a ni a, a 
tarpupa  le president hlui 
hminga indin Heydar 
Aliyev Foundation  hotu 
tak ni mek a nih. Ama hi 
Pashayev sungkuoa in-
thawka pieng niin  a pasal 
thlak theitu tak dinga ngai 
lo ni hlak hrim a nih. 
 Opposition Musavat 

party   chun  Aliyeva  first 
Vice President dinga ruot/
hlangkai a nina hi un-
democratic a nih tiin an 
sawisel a, ram sawrkar ro-
inrelna sungkhuo inthla-
sawng anga infetir tumna 
a nih tiin  opposition lead-
er Isa Gambar chun a hril. 

 Tuta President ni lai 
mek  Ilham Aliyev hin  
kum 2013 a inthawk Pres-
ident sin hung chel \an a 
ni a, tuhin a term thumna 
a chel mek a ni a, an sung-
kuo in ram rorelna kum 
30 sung zet an chel ta a 
nih.

Chawlkarhni sungin  Biekin tuola isu lim a lu vawihni sukthlawng
iNDiANAPOLiS:   Cot-
tage Avenue Pentecostal 
Fellowship  Biekin tuola  
Isu    Krista lim (statue) 
in\hut-a um chu chawlkar-
hni sungin thawkhni zet tu 
ti hrietlo han a lu an suk-
thlawng/sukbawng.  Hi 
biekin      tuola Isu lim  
in\huta um hi suksiet a ni 
hmasatak \um hin a lu hi a 
bul lai maksan a ni a, In-
rinni khan inbuk\hat nawk 
a ni a, sienkhawm a zing 
elah Pathienni Inkhawm 
dinga fe han Isu lu hi suk-
bawng sain an hmu nawk a 
nih. Suksiet vawihnina hin 
chu  Isu lim-a   a Lu an suk-
bawng hi a bula maksan ta 
lovin an lakhmang. 

 Hi statue in\hutna din-
ga sum seng  hi an kohran 
member pakhat naunu in 
a hung thawlawm a ni a, a 
statue hi kum 5-a upa a nita 
a, a Biekin ruok hi chu kum 
100  vel zeta upa a nitah. 
 Isu  lim (lu) sukbawnga 
um hi  tuhin siem\hat nawk 
lovin a la um zing a. A lu 
ti lo a dang po chu Biekin 
tuola hin a la ngir zing. 
 Sukbawng a ni hmasa 

tak \uma inthawk investi-
gation thaw nghal a ni a,   
amiruokchu,  a thawtu hai 
mansuok theina dingin hi 
lai hmuna hin  CCTV am-
anih annawleh thlalak  hmu 
ding a um naw a, hi lai vela 
cheng mipui haia inthawk 
ringawt Police han thu an 
lakkhawm a ni leiin ringhla 
le mi man an la nei nawh. 
 Hi Biekin-a Pastor  Brad 
Flaskamp chun,  an Biekin 

tuola Isu lim in\huta um  lu 
la hmangtu hai chu hung pe-
kir dingin a ngen a, a hung 
pekir tuhai chu an ngaidam 
hmak ding thu a hril bawk. 
 Hi biekin-a Secretary 
Sue Myers khawmin a 
thawtu ding awm zuk ring-
hla thei ding a hrietnaw thu 
a hril a,  a thawtu hai chu 
iemani taka harsatna nasa 
tak nei ning an tih tiin a 
hril.

Bihar budget ses-
sion \an

PATNA: Bihar Budget 
session chu zanikhan Gov-
ernor Ramnath Kovind in 
thuhrilna a neia \an a nih. 
Governor chun state policy 
hai suklangna a nei a, Bihar 
state in khapna dan a siema 
inthawk criminal thil a suk-
tlawm pha niin a hril a, cor-
ruption free state ni dinga 
sawrkar chu an pumpek thu 
a hril.

Kum 9 mi a in 
kawlpa in a suollui
KANPUR: Shastri Nagar, 
Kanpur-ah Ningani zan 
khan naupang kum 9 mi a 
khat chaua In-a a um laiin, 
an In kawlpa Ramu Kashy-
ap (27) in a suollui. Suol-
luia um chu thei zawrtu 
nau a na, Kashyap chun 
mankhawngin a suollui a, 
a tlansan nawk nghal a nih.
Naupang chu hospital ah 
medical test thaw niin, 
Kashyap chu POCSO Act 
besana thubuoi siem khum 
ani a, suichiengna nei mek 
a nih.

Nagaland Cm in Parliamentary Secretaries 24 laklut
KOHIMA: Nagaland Chief 
Minister thar Shurhozelie 
Liezietsu chun Parliamen-
tary secretaries 24 a laklut 
thar. Liezietsu chun CM 
dinga intiemkamna a nei zoa 
Secretaries hai chu a laklut 
niin, anni khawm intiemna 
an nei ve nghal a, laklut thar 
hai chu NPP member 17 le 
Independent MLA 7 an nih.

 Chief Minister chun 
NPF legislators pathum a 
ruot a, N. Thongwang, S.I. 
Jamir, Imtilemba Sangtam, 
Naiba Konyak le Kuzholezo 
Azo Nienu Abesides hai 
bakah, BJP legislators Im-
tilemba Sangtam le Dr. 
T.M.Lotha hai chu Demo-
cratic Alliance of Nagaland 
(DAN) Advisor team dingin 

a ruot bawk.
 Kum 81 mi Shurhozelie 
chu TR Zeliang an banna 
leiin Nagaland CM a 17-na 
dinga intiemkamna a nei 
a, Governor P.B. Acharya 
inrawina in Raj Bhavan-
ah hunser hmang niin, ama 
ruolin council of ministers 
11 hai khawma intiemkam-
na an nei ve.

Indonesia a hausa mi 4 pasie 100 million neka hausa lem
JAKARTA: Khawvela mi 
neinung le pasie hai inkar 
hlat zie chu Indonesia a 
hausa le pasie hai ngirhmun 
survey an thawna a hin a 
sukchieng hle. Indonesia a 
hausa mi 4 hai chu a ram 
sunga mipasie 100 million 
hai nekin an hausa lem niin 
report chun a tarlang.
 Oxfam in report a suk-
langna a chun, Indonesia a 
chun mihriem 250 million 
an um a, a ram sunga cheng 
mihriem hai chu khawvela 
inang tlanglo tak hai laia 
a parukna niin a hril. Asia 
khawmuolpuia a rambung 

sunga chenghai inang tlan-
glo tak chu Thailand a nih.
Indonesia a mihausa le 
pasie hai kar hlatna san 
chu ‘market fundamental-
ism’ lei niin Oxfam chun a 
hril a, hausahai chun a ram 
economy in\hang lien pei le 
inzulin, \hang hni ding  zet 
ham-\hatna an pumbil tah 
niin a tarlang a, hmun le 
hmang neitu chanvo chun-
gthua khawm hausa le pasie 
inkar a hla hle niin a hril.
 Ramsunga investment 
hai chu hausa hai hausak-
na belsatu dinga keilut an 
ni hlak a, Indonesia a mi-

hausa Forbes list dungzuia 
hmu thei hai chu cigarette 
tycoons Budi Hartono, 
Michael Hartono le Susilo 
Wonowidjojo hai an nih.
 Oxfam in a tarlang dan 
in, Indonesia a mipasie 
zuol nitina USD 1.90 sum-
hnar neihai chu kum 2000 
a inthawk an tlawm \an a, 
chuong lai zing chun, mi-
hriem 93 million hai chu 
nitinin USD 3.10 neka 
inhnuoi lema khawsak rel-
bawl an um a, chu ngirh-
mun chu World Bank in 
pasietna vantlanga a hril an 
nih.

Ramdang 
pawisa Rs. 

10.5 lakh le mi 
pakhat man

NEW DELHI: New Delhi 
a inthawka Dubai pana fe 
ding Bihar mi S. Moham-
med Firoz chu, zanikhan 
IGI Airport-ah ramdang 
pawisa Rs. 10.5 lakh anghu 
le man a nih. Pawisa mana 
um hai chu Dirham, Rial le 
Dinar hai niin, Mohammed 
chu ramdang pawisa hai 
hmanga sumdawng hlak ni 
dinga ring a nih.
 CISF duty haiin a chet 
dan chu an ringhla leiin a 
thuomhnaw hai leh frisk-
ing an inthawtir nawk a, 
chutaka pawisa a phur chu 
mansuok a nih. Moham-
med chun pawisa hai chu 
Dubai a mi pakhat kuoma 
pek dinga mi’n an inphurtir 
niin a hril a, ama le a pawi-
sa phur hai chu suichiengna 
nei dingin Custom hai ku-
tah inhlan a nih.

Naupanghai tadingin compensation fund
NEW DELHI: Nuhmei pas-
alna thila hmelhemna nei 
naupanghai ta dingin, Nirb-
haya scheme hnuoia pawisa 
a \hangpuina pekna ding 
compensation fund riruong 
siem mek ani thu Women 
and Child Development 
Minister, Maneka Gandhi 
in zanikhan a hril. Nirbhaya 
Scheme hnuoia fund chu 
dawng ning a ta, Women 
and Child Development 
Ministry in mawphurna a 

renga la in enkawl a tih.
 Hi scheme thar hnuoia 
fund \ul ding zat ngaituo 
fel ni phawt a ta, chu hnun-
ga thutlukna siem fel ani 
pha implement thaw dan 
chungthuah thusuok siem 
nawk ning a tih. Nikum 
December thla a Ahmed-
nagar hmuna naupang kum 
3 mi suollui a nina le inza-
wma lekha a hmu dawnna a 
Maneka Gandhi chun a hril 
a nih.

CSS Hindi teachers han an nuorna an la sunzawm
AIZAWL: February 13 a 
inthawka Mizorama CSS-
Hindi teacher haiin hlaw an 
lak thei naw leia nuorna an 
nei chu zani chen khan an 
la sunzawm pei. Zanikhan 
Aizawl khawpuia chun 
ruo surin boruok a dei hle 
a, chuong sa khawm chun 
lampui sira hai ngir bum 
in, banner le placard hai 
chawia protest an nei chu 
an sunzawm tho a nih.
 Mizorama Hindi teacher 
1,305 hai chu contract a lak 

niin, karthar hin an contract 
a tawp ta ding a na, chu lai 
zing chun, nikum April thla 
a inthawk khan an hlaw an 
lak ta naw bawk a nih. Cen-
tral education scheme hnu-
oia Hindi teacher hai hin an 
hlaw intang pesuok ding le, 
an contract chu suksei pek 
dinga nawrna a protest chu 
an thaw a nih.
 Hindi teacher hai chun 
hlaw an lak thei naw bakah, 
an sin a tawp el dinga um 
leiin an bei a dawng hle a. 

Nu le pa nau chawm nei ta 
hai lem chu an buoi zuola 
hril a nih. Kum khat vang 
hlaw an lak ta naw leiin, 
dawra hai bat tam tak tak 
an nei pha ta bawk a nih. 
Sawrkarin an ngenna a 
ngaiven pek hmakhat chu 
February 13 a inthawka in-
definite strike an thaw chu 
an sunzawm pei ding thu 
Azaria Lalthlengliana, Sec-
retary, Mizoram CSS Hindi 
Teachers’ Association in a 
hril.

Jharkhand-ah medical college 3 
lungph<m ph<m

MEDININAGAR: Za-
nikhan Jharkhand Chief 
Minister Raghubar Das in 
Palamau, Hazaribagh le 
Dumka hmun haia medi-
cal college bawlna ding 
lungph<m ph<mna a nei. 
Chief Minister chun zani 
kha a state tadinga ni in-
chik zing tlak ani thu hrilin, 
Prime Minister Narendra 
Modi le Union Health Min-
ister JP Nadda hai hmal-
akna chu a lawm thu a hril.

 Medical college 3 bawl-
na dinga sengso 60% cen-
tral in tum a ta, 40% chau 
Jharkhand state in a tum 
ding a nih. Kum 45 liem 
hnunga Jharkhand state 
sunga medical college thar 
bawl nawkna ding chau a 
na, state sunga health ser-
vice sukhmasawnna dingin, 
Jharkhand sawrkar chun 
panchayats hai kuomah 
Ambulance 329 a lo pek ta 
bawk.

China PLA leh inbiekna nei
NEW DELHI: China a in-
thawka hung China Peo-
ple’s Liberation Army del-
egation team 15 le Indian 
Army official hai chu zan-
ikhan New Delhi hmunah 
inbiekna an nei. An inbiek-
na a chun, border hmuna 
inremna le muongna um 
chu a pawimaw tak ani thu 
an hril a, India le China hai 
inlaichinna sukdettu dingin 
chu thil chu phur suok ve 
ve dingin thutlukna an nei.
 PLA delegate hai chu 
Western Theatre Command 
a inthawka hung niin, Feb-
ruary 21 khan India an hung 
tlung a, February 26 hin kir 
nawk an tih. Foreign Sec-
retary S Jaishankar Beijing 
a hang inzinna le inzawma 

inbiekna nei dinga hung ve 
an nih.
 PLA delegate hai chu 
Chengdu a Headquarter 
Western Theatre Command 
Vice chief of staff, Major 
General Zhao Jin Song in-
rawina a hung an na, Army 
headquarters ah Indian 
Army officials hai leh in-
pawl tlangna neiin, thupui 
hran hran hai hmanga in-
biekna an nei.
 India le China chu 
military insukhrat tawnna 
le kawng hran hran haia 
\hangruol dingin thutluk-
na an nei a, nikum No-
vember thla khawm khan 
India le Chinese Army 
haiin Pune-ah joint train-
ing an lo nei tah a nih.

Pakistan-a bomb puokah mi 7 thi
LAHORE: Pakistan 
khawpui Lahore-ah zan-
ikhan bomb hrat tak el a 
puok a, mi 7 in thina an 
tuok bakah midang 20 
neka tam an hliem pha. 
Bomb chu Z-Block, De-
fence Housing Authority 
sunga puok nia hril a nih. 
Bomb sukpuoktu hai hriet 

an la ni naw a, bomb dis-
posal squad le forensic 
expert haiin thil umdan 
enchiengna an nei.
 Z-Block a bazar hmun 
chu nupa tuok kum la 
upa raklo haiin an hluo 
a na, bomb puok chun 
motor tam tak a suksiet 
pha bawk. Hliemhai chu 

khawpuia hospital hran 
hran haia enkawl an nih.
 Tulai hin Pakistan-ah 
bomb a puok inzing hle 
a, security sukkhau niin, 
mipuihai himna dingin 
sawrkarin hmalakna an 
fepui mek a nih. February 
16 khan thichil bomb paitu 
in a sukpuok a, mi 80 ze-

tin an hringna an chan pha 
a nih. Bomb puok zovin 
Army haiin operation an 
thaw a, helpawl 130 vel an 
kaphlum niin an hril.
 Chu hma February 13 
a Punjab Assembly bula 
thichil bomb puok \um 
khawmin mi 14 zet an thi 
ta bawk a nih.

Assam-ah ruo 
le thlipui leiin 

mi 3 thi
GUWAHATI: Ningani zan 
khan Assam state sunga 
hmun hran hran ah ruo, 
thlipui le riel inthuo nasata-
kin a tlung a, mi 3 zetin an 
hringna an chan pha a nih. 
Ruo le thlipui leia thi hai 
chu Janti Mundu, Poonam 
Newar le Bimal Gupta hai 
an na, thlipui chun In tam 
tak mut sie in thingkung 
tam tak a mut thluk bawk.
 Thina tuok hai laia Poo-
nam Newar hi HSLC exam 
lai niin, Digboi a an In thli 
in thingkung a mut thluk in 
a delna a thi a nih.

inbiekna nei dingin Foreign Secy Bandgladesh-ah
NEW DELHI: Bangla-
desh a ni 2 sung cham 
dingin, Foreign Secretary 
S Jaishankar chu zan-
ikhan Dhaka a tlung. Ban-
gladesh a cham sung hin 
Prime Minister Sheikh 
Hasina \hangin sawrkar 
milien tum tum inhmu-

puna nei a ta, India le 
Bangladesh rambung hai 
\hathnempui ding thil hai 
hril tlang an tih.
 Jaishankar chu China 
a inthawka Bangladesh 
pan a na, Bangladesh For-
eign Secretary Shahidul 
Haque leh zani zantieng 

khan inpawl tlangna an 
nei nghal. Inbiekna an 
neina a chun, Jaishankar 
in India le Bangladesh in 
agreement an ziek ding 
hai thlang felna a nei niin 
BSS news agency chun a 
tarlang.
 Jaishankar le Ban-

gladesh ram \huoitu hai 
inbiekna a hin issue hran 
hran hril ning a ta, Ban-
gladesh sawrkar chun hun 
sawt tak ngaituona nei ta 
lo ‘Teesta water sharing 
agreement’ chungthu chu 
a ngaipawimaw hai laia 
pakhat nia hril a nih.

Akhilesh in Gujarat a Sabengtung hai a \i: Prime minister
BAHRAiCH: Uttar 
Pradesh Chief Minister 
Akhilesh Yadav in ni 3 
liemtah a Rae Bareli hmu-
na poll meeting an nei \uma 
Sabengtung chungthu a 
hril dawnletna in, zanikhan 
Prime Minister Narendra 
Modi in Gujarat a Saben-
gtung hai Akhilesh in a \i 
chu mak a ti thu a hril. Akh-
ilesh in Sabengtung \i sien 
khawm, ransa inngaitlawm 
tak le taima taka sinthaw 
hlak a inthawk thil inchuk a 
nei thu PM chun a hril.
 Prime Minister chun, 
Akhilesh in Sabengtung 
hmanga sawiselna thu a hril 
chu hnama a hring zie suk-
langtu niin, midang thei-
datu ni chu ama le an hme 
naw zie suklangtu ani thu a 
hril.
 “Election a chun an kh-
ingpui hai an sawisel hlak 
a. Akhilesh, Modi le BJP 
i do hi chu ka hrietthiem 
a, Sabengtung i khinglet 
ruok hi chu mak ka ti a nih. 
Sabengtung i \i a ni? Chu 
khawm chu kilometer sang 

tam in inkara um a nih” tiin 
PM chun a hril.
 Prime Minister in BJP 
Vijay Shanknaad rally a thu 
a hrilna a chun, “hi ram-
bunga mipui hai chu ka pu 
(master) an nih, Sabeng-
tunga inthawka kan chukna 
san chu mipuihai tadingin 
sun le zanin sin ka thaw 
hlak lei a nih. Sabengtung 
chu an puhai tadinga ransa 
ringumtak an nih” tiin a 
hril.
 SP minister Azam Khan 
a Lawi inhmang Rampur a 
Police haiin an lo kaphlum 
chungthu Prime Minister 

chun a hril sa a.
 “Hi hi i sawrkarna 
pehchaan (identity) a nih, 
amiruokchu, lungril fim le 
thienghlimtak ei nei chun 
Sabengtungin mak takin 
a mi siem danglam thei a 
nih. Chu danglamna chu 
hmang \angkaiin, ringum 
tak le taima takin sin ei 
thaw thei a, Sabengtung an-
gin i pu in thaw dinga a ti 
hun sung chu i thaw el ding 
a nih. Chu thil chu eco-
nomic thlura ding khawma 
pawimaw le inkungkaina 
nei a nih” tiin PM chun a 
hril.

 “Sabengtung chun a 
damnaw pum khawmin sin 
a thaw hlak a, phing\am le 
sawl tak pum khawmin a 
sin a zo hlak. Akhileshji, 
hieng ram mi 125 crore hai 
hi ka pu an nih. Thaw din-
ga an mi ti taphawt sin ka 
thaw hlak a, Sabengtunga 
inthawk kan chuk hlak a, hi 
thil lei    hin uong takin ka 
\awng ngam a nih” tiin PM 
chun a hril sa.
 A neka chiengkuong 
zuolin PM chun a hril a, 
“Sabengtung chun a chunga 
chuong chu iengpo khawm 
nisien, thlier hranna a nei 
ngai nawh. Bag, Chini le 
Chinai bag khawm nisien, 
a thlier hran nawh. Thlier 
hranna neitu chu corruption 
a dangcharna nei an nih” 
tiin a hril.
 “Akhileshji, Gujarat a 
Sabengtung hai theida la 
khawm, hi state hi Day-
anand Saraswati le Mahat-
ma Gandhi hai piengna le, 
Lord Krishan in um sawng-
na dinga a thlang a nih” tiin 
PM chun a hril.

BMC pools-ah Shiv Sena hrat; BJP in rorelna khawl chel thei dinga hril
MUMBAI: Mumbaia Bri-
hanmumbai Municipal Cor-
poration (BMC) polls result 
chu zanikhan puong ani a, 
Shiv Sena in seat 84 hmu in 
hratna a chang. BJP khawm 
a thaw \ha ve hle a, seat 82 
hmu in a hrat tak dawt ani a, 
Independent candidate hai 
le inkawpin rorelna khawl a 

chel thei ding thu huoi takin 
a hril ve thung.
 Zani sun hun chena 
khan Shiv Sena chu a hrat 
filawr a na, rorelna cheltu 
dinga ngai ani laiin, vote 
tiem zo ani hunah seat 
227 hai laia seat 84 chau 
a chang ta a nih. BMC a 
rorelna cheltu ding chun 

party mal annawleh, party 
inzawm khawmin seat 114 
an nei a \ul a nih.
 Maharashtra state huo-
pa civic polls a chun BJP 
a hrat tak a, Shiv Sena chu 
Thane-ah a hrat zuol hle 
bawk. BMC-ah seat 82 BJP 
in a chang bakah, Indepen-
dent candidate 4 haiin an 

thlawp bawk leiin, rorelna 
lutak Mayor chu BJP chan-
puol ani thu Mumbai BJP 
President, Ashish Shelar 
chun a hril.
 BMC hi India a mu-
nicipal body hai laia lientak 
a na, 2016-2017 Budget 
khawm 37,000 crore nei 
phak a nih. 

Cristiano Ronaldo in goal thun sienkhawm Valencia lakah an muolpho tho
Spanish Premier League-La 
Liga k^r lailung inkhelah 
Leader Real Madrid chu 
Valencia khelmuolah an va 
mikhuol a, super star Cris-
tiano Ronaldo chun goal 
pakhat thun sien khawm 
hratna a changpui zo nawh. 
Inkhel \an a nia inthawk 
minute 10 khawm a liem 
hma’n muol neitu Valencia 
chun Simone Zaza le Fabian 
Orellana hmangin goal hni 
an zuk thun nghal a. Mikhuol tieng Real Madrid khawmin theitawpin an goal bat chu 
thung l>t tumin \hang an lak a, half hma charin Ronaldo chun goal khat a thun a, beisei-
na a hung suksang met a chu hun tawp chenah goal dang an thunsa ta naw leiin point 
pakhat khawm hlaw dawk lovin Real Madrid chu an tlawm lem ta a nih.
 Inkhel sung po po Real Madrid chun Field-ah ro an rel a, ball khawm an chang 
rawn hle. Valencia tiengin 32% chau an chang phak a, Real Madrid chun 68% an chang 
ve thung. Valencia goal vengtu 
a sawl hle a, anachu goal an suo 
tlawm leiin hratna an chang lem  
a nih. Tuhin Real Madrid hai hi 
Barcelona neka vawikhat inkhel 
tlawm lemin point 52 an nei a, 
pakhatna an la ni zing. Barcelona 
hai chun point 51 neiin a dawttu 
an nih mek. Chun, Valencia hai 
chu table-ah a 14-na an ni ve 
thung bawk.
 Hi inkhela hin Valencia tien-
gin Yellow Card panga tawp an 
hmu a, Real Madrid tiengin pahni 
an hmu bawk. 

Substitute Marco Pjaca le Dani Alves hai goal hmangin Juventus 
chu  Quarter Final  a lut ;  Leicester City Sevilla lakah an tlawm
UEFA Champions League 
2016-17 Season fe mekah 
Nilaini zan khan inkhel 
pahni a um a. Spanish Club 
Sevilla chun English Cham-
pion Leicester City an lo 
mikhuol a, 2-1 in an lo hne 
leiin Sevilla ta ding chun 
Quarter Final lut inbeisei a 
um ta hle. Anachu Leices-
ter City khawm away goal 
pakhat nei an ni leiin Leg-
2 ah an khelmuolah goal 
khat chaua an lo hrat lem 
khawma away goal danin 
Quarter Final an kai lem 
ding tina a nih. 
 Hi inkhela hin muolneitu 
Sevilla chun minute 14 naah 
Penalty an hmu a, anachu 
Joaquin Correa chun a thun 
\hel hlau a, anachu minute 
25 naah pablo Sarabia chun 
goal hmasa a hung thun a, 
half chenah goal dang a lut 
sap ta nawh.
 Half hnung minute 
62       naah Penalty thun 
\heltu Joaquin Correa chun 

goal pakhat a hung thun 
ve nawk a, chu goal chu 
Leicester City tieng jamie 
Vardy chun minute 73 naah 
a hung rul a chu Leicester 
ta dingin hratna a ni phak ta 
chuong nawh.
 Portugues Club FC 
Porto chun Juventus an lo 
mikhuol ve a, minute 27 
chauah FC Porto player 
Alexis Telles chun Yellow 
Card pahnina a dawng leiin 
hnawtdawk a nih a, inkhel 
hun sung a sawt lem chu 
mi 10 chau an \hang tina a 
nih. Anachu hun tam lem 

goal thun bik an um nawh 
a, minute 72 naah Juventus 
chun Marco Pjaca hmangin 
goal hmasa an thun a, chu   
zo char minute 2 khawm a 
la liem hma’n Daniel Alves 
chun goal hnina a thun a, 
chu naw chu goal dang a 
lutsap ta naw leiin Juven-
tus chu an hrat lem ta a nih. 
Inkhelna kawng iengkimah 
Juventus hin an hne lem a, 
ball khawm an chang rawn 
lem hle. FC Porto tiengin 
30% chau an chang lai Ju-
ventus chun 70% tawp an 
chang a nih. 

Henrik mkhitaryan goal khat hmangin man-
chester United chun St. Etienne an hne
Europa League fe mekah 
Nilaini zan khan Round of 
32 Leg 2 inkhel pathum a 
um a. A hmasa takah Leg 
1 a goal khata lo hrat tah 
FC Krasnodar chu Fern-
erbahce khelmuolah an va 
mikhuol a, goal khat ve ve 
thunin an in-ang tawka chu 
aggregate goalah FC Kras-
nodar goal hni an nei leiin 
an hrat lem. Inkhel \an hlim 
minute 7 naah FC Krasno-
dar ta dingin Feder Smolov 
chun goal a thun nghal a, 
chu hnung half tawm char 
minute 41 naah Fenerbahce 
chun an siphur chu Souza 
hmangin an hung rul ve a. 
Chu hnung hun tawp che-
nah goal thun bik an um 
ta nawh a, 1-1 in an in-ang 
tawk ta a nih. FC Krasno-
dar ta ding chun goal pak-
hat an nei chu hratna a tling 
ta a nih.
 Match dangah Man-
chester United chu Leg 1 a 
3-0 tawpa an hne sa Saint 
Entienne khelmuolah an va 
mikhuol a, Henrik Mkhi-
taryan goal pakhat umsun 
hmangin 1-0 in an va hne a, 
aggregate goalah 4-0 a hra-
tin Round of 32 chu an palt-
lang ve tah a nih.Hi inkhel-
ah hin minute 63 naah 
manchester United player 
Eric Bailly chun Yellow 
Card vawihnina a hmu leiin 
hnawtdawk a nih a, a tlawm 
lem ni hai sien khawm hn-

ena an la chang tho a nih. 
Saint Entienne hin ball an 
chang rawn lema chu goal 
an thun thei naw leiin a hrat 
naw lemah an \hang ta a 
nih.
 Shalke hai khawma 3-0 
a an hnesa bawk PAOK 
Thessalonika an mikhuol 
ve a, goal khat ve ve char an 
thun leiin Shalke4 chun ag-
gregate goalah 4-1 in hnena 
an chang a, round of 32 an 
fethleng ve ta a nih. Inkhel 
\ana inthawk minute 23 
naah Shalke ta dingin Ales-
sandro chun goal a thun 
a, chu hnung char minute 
25 naah Shalke player tho 
Matija Nastasic chun anni 
goal tieng a thun pal leiin 
1-1 in an hung in-ang tawk 
a. Hun tawp chenah goal 
dang thun a ni ta naw leiin 
1-1 in an inhnetawk sawng 
ta a, Shalke tieng an feth-
leng lem ta a nih. Anni hi 
an inang tawk cher cher hle 
a, ball possession khawm 
an zat ti thei deuthaw a nih. 

Anachu leg 1 tienga lo khel 
\ha ta lem Shalke an vang-
nei tluong ta a nih. 
 Europa League 
chanchinah Spanish Club 
Sevilla an la hlawtling tak 
a, Final vawi 5 an kai ta a, 
hi taka hin a rengin Cup an 
lak vawng a nih. Anni neka 
Cup la rawn dang an la um 
nawh. Anni hnai tak chu 
Juventus, Internationale le 
Liverpool hai an nih. Anni 
pathum hin vawithum seng 
Cup an lak tah. Europa 
League hi Europe khaw-
muolpuia ding chun Foot-
ball Tournament insang 
tak dawt a nih (Champions 
league hnuoi char). Hi lei  
hin lawmman khawm a \ha 
huntawk hle a, Semi Final 
kai hai ringawt khawma € 
1,600,000 an hlaw phak a, 
pahninahaiin € 3,500,000 
an hlaw bawk a, Cup latu 
lem chun € 6,500,000 
tawp lawmman an lak a 
nih. India pawisa lem chun 
ngaituo tham ni hleng a tih.

Jessica Gomez-in Beauty Product Thar Promote
LOS ANGELES: Model 
le entrepreneur fâwm Jes-
sica Gomez chun a Beuty 
product thar Equal Beauty 
promote   tumin nasatakin 
\hang a lak a, kar thar ah 
Australia a fe ding zing laiin 
a product tharhai promote na 
dinga a thlalâk hlui a hmang 
chun mi mit a lakin hril a 
hlâw thar hle.
 A Beauty product thar 
chi hran hran a promote-na 
dinga hin 2015 kuma hair 
and make up artist Max May 
le an thlalakna tuifinriet 
pang lai bâwk a hmang nâwk 
a. Kha lai huna a thlalâk, 
underpant chau buna a nene 
a kutin thupa phaiphin chung 
lai mit meng sexy deu, sam 
le hmêl ‘sultry’ deuva a 
umna a nih.
 Hi naw khawm nisa 
lum hnuoiah tuifinriet pang 
phaiphin laia zal, bodice le 
underpant inkawp vawng 
a dum hâka lum ti em ema 
a um lai le beach ah bawk, 
lungpui deihlim ah ‘blue and 
white striped briefs’ bodice 
le underpant inkawp tiel 
hâka a nene a dawm lai lim 
a hmang bawk a. 
 Instagram ah, “Oh hey 

BRiT Award 2017 Puong, David Bowie 2 Lak
LONDON: Tamtak nghâkhla UK top 
music award British Record Industry 
(BRIT) Award 2017 chu puong a ni tah a. 
Ni kum January-a thi British hlasakthiem 
David Bowie (69) chun Male Solo Artist 
le Mastercard British Album of the Year 
(Blackstar) a laka, singer Emeli Sande-in 
British Female Solo Artist a lak. British 
Group ah “The 1975” in an lak a, nomination 
3 nei Skepta ruok chun pakhat khawm a lak 
phâk ve ta  nawh.
 “British Single” chu “Little Mix” han an 
hla “Shout Out to My Ex” ah an lak a. Grammy 
Award 5 zet dawngtu le BRIT 2016 tamtak 
dawngtu Adele chu “BRITS global success 
award” inhlân a nih bawk. British Breakthrough 
Act chu singer-songwriter Rag’nBone Man-
in a lak a, Christmas laia thi George Michal 
chawimawina tribute nei a ni  bawk.
 BRIT award hi British hlasakthiemhai 
chawimawina bîk a nia chu international 
category ah Male and Female Solo Artist 
le International Group an nei sa a, Drake, 
Beyonce le “A Tribe Called Quest” han an 
lak a nih. Ni kuma mihang artist an thâng 
nawh tia sawisêlna leiin tu kum chu nuhmei, 
mihang, Asian le minorities hai tamlem in\
hangtir theina dingin potential voter thar 700 
neka tam lak belsa an nih.
 David Bowie naupa chun a pa aia Award 

lain, “Hi lawmman hi a album puitling 
theina dinga thawtuhai po po ta a nih” tiin 
a hril. BRIT award 2017 latuhai full list chu 
a hnuoia hi a nih:
MASTERCARD BRITISH ALBUM OF 
THE YEAR
David Bowie, “Blackstar”
BRITISH SINGLE
Little Mix, “Shout Out To My Ex”
BRITISH MALE SOLO ARTIST
David Bowie
BRITISH FEMALE SOLO ARTIST
Emeli Sande
BRITISH GROUP
The 1975
BRITISH BREAKTHROUGH ACT
Rag’n’Bone Man
BRITS GLOBAL SUCCESS AWARD
Adele
BRITISH ARTIST VIDEO OF THE YEAR
One Direction
CRITICS’ CHOICE
Rag’n’Bone Man
INTERNATIONAL FEMALE SOLO 
ARTIST
Beyonce
INTERNATIONAL MALE SOLO ARTIST
Drake
INTERNATIONAL GROUP
A Tribe Called Quest

Kaia Gerber, A Nu Thluk inring Lo
LOS ANGELES: Super-
model inlâr Cindy Crawford 
naunu, kum 15 a modelling 
career hlâwtling \an ve mek 
kaia Gerber chun a nu hmêl\
hatna chu a ta dinga vangdu-
oina niin a hril ve tlat. A nu 
hmêl\hatna le pieng nalna a 
dit naw lei ni lovin, kum 51 
hnung khawma a la nal taluo 
leiin ama    anga hmêl\ha le 
nal kuomah chu an lang phâk 
ve naw lei niin a hril.
 Supermodel nau ni chu 
iengtinam i um a? ti zawna 
dawnin, “A \hatna tak chu 
advice a mi pek     thei a. A 
\hat nâwna tak chu a hmêl a 
\ha taluo hi a nih. A kawla 

uma thla lak chu ka ngam 
naw a nih. Kum 51 pel hnung 
khâwma a hmêl a la \ha taluo 
hi chu a buoithlak a nih. A 
upa thei nawh, a fair nawh” 
tiin Refinery 29 kuomah a 
hril.

 Kum 15 niin Gerber 
khawm a nu hnung zui-
in modelling a \an mek a. 
Vogue magazine April 2015 
cover ah khawm a nu leh an 
lo inlang tah a. Tu tak hin 
chu March Jacob Beuty leh 

sin an thaw tlâng a. Tulaia 
social media hmang \angkaia 
hlâwtling ve pei a tum a nih.
 “Tulai chu mi tukhawm 
modelling inhnikhai chun 
awlsam deuvin an career an 
thaw thei tah niin ka hriet, 
abîkin Instagram le social 
media hran hran hai a um 
hnung lem hin chu nuhmei 
han mâni le mâni in promote-
in sinthawna ding lientak an 
hawng tah a nih. Amiruok-
chu, ka thil post haiah ka 
fimkhur thei em em, kum 15 
chau ka la ni tlat a” tiin a hril.
 “Mi tukhawm perfect ei 
um naw leiin kei khawm 
perfect zing ka tum bik 

nawh. Perfect ei ni nâwkna 
suklangtu, nel taka pawl 
thei hai hi ngaisang an um 
lemin ka hriet. Post perfect 
deu ei hmu chang chu um an 
tak a, a dang hmu sa pei ei 
nuom hlak” tiin, a nu dawta 
model a ngaisang tak chu 
ama kum ruol deu Millie 
Bobby Brown niin a hril.
 “Kum 13 chau a la ni a, 
ka nêkin a naupanga chu ka 
lien pha chu ama ang ni hi ka 
nuom a nih” tiin “Stranger 
Things” a Eleven changtu le 
Calvin Klein model-a bul lo 
\an Millie chu mi po po laia 
ropuitaka (greates) anga a 
ngai thu a hril bawk.

Kum 20 Hnungah Princess Diana Zakuo Lilam
LONDON: Princess of 
Wales, Lady Diana a thi 
champha kum 20na le 
inzawmin, Diana-in milien 
milal, milâr le mi ropuihai 
le an inhmunahaia a hak 
hlak an cheina thuom, zakuo 
le puonbil inkawp Gown 
chi hran hranhai chu mipui 
vântlâng en thei dingin 
zani  (Feb.23) khan London 
ah pholang (exhibited) \an an 
nih. Collection chi hran hran 
25 hai hi glass sûngah mi 
tin en thei dinga siein, kum 
15 sung zet a lo khawsakna 
Kensington Palace ah tu kum 
sung po pholang nîng an tih.
 A Gown hai lai hin, John 
Travolta leh 1985-a White 
House a an lam laia a hak 
‘ink-blue velvet gown’ dam, 
a ring insâng lung man-
tamhaia cheimawi “Elvis 
dress” dam an \hang a. A 
buotsaituhai chun, “Diana 
thuomhnawhai hin a hun le 
inmil peia inchei a thiemzie 
an tarlang a. Diplomatic taka 

lA lIgA tABle As On 23rd FeBrUAry 2017
   Team  GP W D L GF GA GD PTS
1 Real Madrid  22 16 4 2 57 20 37 52
2 Barcelona 23 15 6 2 63 19 44 51
3 Sevilla 23 15 4 4 46 28 18 49
4	Atlético	Madrid	 23	 13	 6	 4	 43	 19	 24	 45
5 Real Sociedad 23 13 2 8 36 32 4 41

CdsA dIstrICt III dIv. leAgUe - 2016. 
Result > 23/02/2017 

semi final 
12:30noon > ZBFC-1(5) vs. ZVFC-1(6) 

02:30pm > Avoi FC-0 vs . SYC-2 
FInAl MAtCH > 24/2/2017 

02:00pm > Zoveng FC.  vs.  Seilal veng YC

Wayne Rooney in China pan a tim?
Tuliaia Wayne 
Rooney in 
United mat-
cha hai hmun 
a chang tlawm 
le inzuo-
lin Rooney’s 
agent Paul 
Stretford chu 
Chinaa inzinin 
Rooney in 
China a pan thei dan ding kawng le lam enthlitlaina 
hang nei a tih. Hi thil hi enin Jose Mourinho in Rooney 
suokdawk an ronaw zie suklangna kawng khattak a nei. 
Amiruokchu Rooney hin China pan a tih, ti chik taka hril-
thei ala ni hri nawh.
 England captain hi kha hma laia inthawk khan Chinese 
Super Leaguea inkhel dingin beisei a lo ni rawp taa, chu-
laizing chun tu club am a pan ding khawm hrilfiena aum 
chuong nawh. Beijing Guon club chu hrilrik takin um sien 
khawm BBC tienga chanchin lakkhawmtu hai chun hi club 
hin an beisei bek naw thu an hril. Overseas player laka dan 
thar aum leiin Jiangsu Suning le Tianjin Quanjian club hai 
pahni chu a khan taka nagi a nih. Chulaizingchun Tianjin 
Quanjian \huoituhai le Rooney agent hai inbiekpawna lo 
nei hai sien khawm sunzawmna aum chuong naw thu hril 
a ni bawk. Thawleni khan Mourinho chun insukpal leia 
hung kir chau Rooney hi week matcha hai Old Trafford-ah 
a um zing thei ding le dingnaw a hril thei naw thu hrilna 
a nei. Thu fe dan enin hung tlung ding Pahtiennia EFL Fi-
nal match Southampton hai le an inkhel ding khawm khin 
Rooney hin hmu a chang chi di’m tuchen hin chieng takin 
hril theina a la um nawh.  
 Rooney hin Manchester Uniteda hin kum 2019 chen 
khin contract ala neia, amiruokchu tulaia a ngirhmun lei 
hin ngirhmun dang ngaivena um a nia, kum 2004a United 
a zawma inthawk khan Rooney hin Premier League Title 
vawi 5 le Champion League vawikhat a lak pui a nih.

incheina (fashion) hmang a 
thiem zie khawm an tarlang 
bawk a nih” tiin an hril. A 
zakuo pakhata chun Saudi 
Arabia hai national bird Fal-
con (Mu) lim a um a, Saudi 
lalhai ngaisang zawngtak 
a nih a, mi ngaisang dinga 
inchei a thiem tlat a nih.
 “Diana: Her Fashion 
Story” curator Eleri chun, 
“Kan exhibition hin nuhmei 
la vanglai takin lal sûngkuo 
le rorêltuhai suklawmna 
dinga inchei danhai inrang 
taka an  chuk dan a pholang 
a, chu le inruolin British 

fashion industry le designer 
hai lai hmun langsartak a 
chang phâk bawk a nih” tiin 
a hril.
 Lady Diana kha “The 
People’s Princess” ti a nih 
a. Kum 1981-1996 chen 
kha Prince Charles leh an 
innei a, Prince William le 
Prince Harry nau an nei a. 
Prince Charles le an innei 
lai zingin Arab hausa Dodi 
AlFayed leh an inngaizâwng 
a. Paris ah an thla la dinga 
paparazzi han an hnawt laiin 
1997 khan car accident-in a 
thi tah a nih.

there @maxmade @the-
patchett Come back to LA 
both of you! ‘Right where 
I shot the @equal_beuty 
campaign” tiin a post a. Tuta 
a product thar Equal Beauty 
a ding hin chu photographer 
and stylist Margaret Zhang 
in a lak, make-up free, a dar 
le hnung tieng hai a ni dan 
dana suklangna thlalâk a 
hmang a nih.
Jessica hi a product that el 
bâkah model anga ama ngei-
in a promote hi a thiem leiin 
a hlâwtling thei hle a. Tuta 

\um khawm hin mi tamtak 
a hipna a sexy appeal bâwk 
hmangin a beauty product 
hai a promote a, tamtakin a 
hmêl\ha le   anal lei ringawt 
khawmin tamtak tak an 
inchâwk pek hlak a nih.

Little mix, inring Lova Brit Award La
LONDON: British hla-
sakthiemhai chawimawina 
insangtak Brit Award 2017 
ni pui ni tak chu O2 Arena 
London ah zani khan ropui 
taka nei a nih a. A hun 
hawngna dingin nuhmei ruol 
band “Little Mix” hai chun 
an hla mawitak “Shout Out 
to My Ex” ti an hung sak a, 
mit le na an suktlai hle.
 Silver color vawnga in-
thuomin silver chair ah sil-
ver dress vawnga inthuom 
han an hung zawn a. An 
hlasak thiem le lam thiem 
leiin Best British Single 
category ah Gold an lak a 
nih. Award an dawng thu an 
hriet hin an barakhai hle a, 

award dawng inring lo la an 
nih. Result an puong lai hin 
a hnung tieng an um leiin an 
hung suok intak taluo a, an 
hla hi anni nghaknain vel hni 
zet an lo play a nih.
 Best video for History 
chu One Direction in an lak 
a, Liam Payne chun lawm-
man an dawng el hi chu mak 
a ti hle niin a hril. “Kum 
tamtak kan châwl ta hnunga 
award kan la dawng hi chu 
a mak a nih” tiin a hril.
 Wham! Member hlui 
pahni han George Michael 
tribute an pek a, ama hri-
etzingna dingin Pepsi le 

Shirlie han  hla an sak 
bawk a. Pepsi le Shirlie 
hai hin Michael chanchin 
an hril laiin an \ap hlawl 
a, “amazing showman” a 
nih tiin an hril. Andrew 
Ridgeley chun, Michael a 
thi ka hriet khan chu ka ta 
dingin “vanpui chim ang” 
a nih tiin a hril.
 Hun kharna dingin Rob-
bie Williams-in a medley 
hla thar “I Love My Life” 
ti a saka, dancer hai leh an 
perform nal leiin mipuiin 
an dittawk naw hle.  Rob-
bie Williams chu Brit Icon 
Award inhlân a nih.

Federer: Swiss Indoors inkhel zawm ding
Roger Federer chun 
kum 2019 chen Swiss 
Indoors inkhel dingin 
contract a lo ziekfel 
tah. A chengna Basel 
khuo-ah nei ni hlak 
hi inelnaa hin kum 3 
sung contract an khel 
zawm ani chun Federer hi kum 38-a upa hung ni tang a tih.
 Kum 35-a upa Federer hi nikum khan hliemna tuok 
leiin season tawp tieng chau an khel hmana, tukuma ding 
tournament hmasatak Australian Open-a inlangin, final 
match-ah Rafael Nadal hnein a vawi 18na dingin Grand 
Slam nopui a chawi a nih.Federer chun, “Basel-a inkhel hi 
kum tina ka thil tum le ngaipawimawtak ani hlak,” tiin a 
hril. Federer hin hliemna a nei ani khawmin inkhelna liena 
hai player langsarhai hne theina dingin abeiseina le atum-
runa hai an hnuol ngainaw thu a hril bawk.
 Federer hin kum 1998 khan a vawi khatna dingin Swiss 
Indoors an khel a, khang hun lai khan kum 17 chaua upa 
niin Andre Agassi lakah straight set in lo tlawm lemin,  hi 
hunga hin vawi 7 zet a lo champion ve ta a, kum 2015 khan 
a champion  nuhnung takna niin final-ah Nadal a hneban 
a nih.A kum tam ta leiin, inkhelna po po haia inlang taloa 
um a niin, Australian Open hnungah khan inkhelna dang 
ala hmasuon \hak naw a, kar thara Dubai Duty Free Cham-
pionships um dinga khin an lang ani chun Australian Open 
zoa an lang nawkna hmasatak ning a nih.

Lionel messi in hepatitis C enkawlna \hangpui
North Africa rambung haia Hepatitis C nat-
na an leng nasat leiia mi tam takin harsatna 
an tuok hai sukrena dingin Argentinian 
football star Lionel Messi chu hmalakna 
sukhrat dingin Egypt rama a cham mek. 
Hepitis C natna hri hi natna \iumtak (blood-
borne viral disease) niin, tulai hin Egypt 
rama hin an leng nasa hle a nih. “Damdawi 
\ha taka ei pek chun hypitis C-a na hai 
khawm eila san thei, hi thil sukbona dingin 
hma la’ng ei tiu,” tiin Barcelona FC player 
hin a Facebook page-ah zieklangna a nei. 
Egyptian initiatives hai chun hi programme 
hi khawvel po poa hepatitis invawihai ta 
dinga buoitsai a nia, hi hmalakna \hang hai 
chun Egypt ram mawizie hai enna hun le 
a rothil hai ena hun nei an ta, chu zoa ni 
nga sung 5-star holtelah hung chawlhadam 
a tih,” tiin a hril. 
 Hepatitis C natna hin khawvel mihriem 
130 – 150 vel nun a sukbuoi taa, hi natna 
hi sukdam ani naw chun thina annawleh 

liver cirrhosis/ cancer intlun theitu ani 
bawk a nih. World Health Organization in 
a sui dan chun kumtin hepatitis natna leiin 
500,000 chuongin thina an tuok nia hril ani 
bawk. 
 Messi hin Tour n’ Cure ambassador 
ni dingin suoi keina lo nei tain, Decem-
ber thlaa Egypta inzin ding ti chu suicide 
bomber han Cairo biekin an bomb leia mi 
29 zetin thina an tuok lei khan inzin loa um 
a nih.

England le Premier League mihrang Alan Shearer Mumbai-ah
The Football Movement 
2017 hunser um ding le 
inzawmin England le Pre-
mier League football mi-
hrang Alan Shearer chun 
March thla khin Mumbai 
khawpui-ah hung inzin a 
tih. Hi hunser hi India le 
United Kingdom-a football 
\huoituhai le stakehold-

ers haiin India-ah foot-
ball sukhmsawn  dan ding 
kawnga hohlimna nei an 
tih. Hi hunser hi March 2 
– 3 nei dinga riruong a nia, 
Premier League top clubs 
haia inthawk bak Premier 
League’s Executive Rich-
ard    Scudamore khawm 
\hang dinga beisei a nih. 
Hi hunser hi thupui neiin 
‘Strengthening the foot-
ball ecosystem in India’ ti 
thupuia hmang ni bawk a 
tih. Fiela aumna kawnga 
Shearer chun “football in-

hel am, inkhel enna leia 
football in rambung dang 
dang inlaichina a pek hi 
ka hmuin ka lawm hle a, 
Premier League ngainatna 
India-in hmatieng a pan pei 
lei khawm hin ami sukphur 
hle a nih.       The Football      
Movement    hin ham\hat-
na le inlaichina siemin 
India ta ding ra \hatak an 
suo ngei ka beisei,” tiin a 
phurthu a hril. Hi hunsera 
hin Premier League trophy 
suklangna nei ni bawk a 
tih. 


